
ᓇᑦᑎᐊᑦ 24, 2020 
 
 
 
ᑭᐅᕆᓐ ᑲᕋᐊᑎᔭᓐ 
ᐊᖓᔪᖅᑳᖅ ᐱᓕᕆᐊᕐᒧᑦ ᐱᔨᑦᑎᕋᐅᑎᓄᑦ 
ᓄᓇᕗᒻᒥ ᐃᒪᓕᕆᔨᒃᑯᑦ 
ᑎᑎᖅᑲᐅᓯᕝᕕᒃ 119 
ᐅᖅᓱᖅᑑᖅ, NU X0B 1J0 

 
ᐱᔾᔪᑎᖃᖅᑐᖅ: ᑐᒃᓯᕋᐅᑎ ᑐᓂᔭᐅᓂᕐᒧᑦ ᐋᖅᑭᒋᐊᖅᓯᓂᕐᒥᒃ ᒥᓂᔅᑕᒧᑦ ᓈᒻᒪᒋᔭᐅᓂᐊᕐᓗᓂ 

ᐋᖅᑭᒋᐊᖅᓯᓂᖅ ᐅᕗᖓ 2AM-MEL1631 ᑕᐃᑲᓂ ᓯᕗᓂᐊᓂᓘᓐᓃᑦ ᓄᕐᕋᐃᑦ 1, 
2020 

 
ᒥᔅᑕ ᑲᕋᐊᑎᔭᓐ-ᒧᑦ: 

 
ᑎᑎᖅᑲᖅ ᖃᐅᔨᑎᑦᑎᔪᖅ ᐃᓕᖕᓂᑦ ᐊᒡᓃᑯ ᐄᒍ ᐅᔭᕋᒃᑕᕆᐊᓕᕆᔨᒃᑯᑦ (ᐊᒡᓃᑯᒃᑯᑦ) ᑐᒃᓯᕋᕐᒪᑕ 
ᑐᓂᔭᐅᓂᖓ ᐋᖅᑭᒋᐊᖅᓯᓂᖅ ᑕᓯᕐᔪᐊᕐᒧᑦ ᐃᒪᕐᒧᑦ ᓚᐃᓴᓐᓯᒥᒃ 2AM-MEL1631 
ᑯᕕᑎᑦᑎᓂᐊᕐᓗᑎᒃ ᐃᒪᕐᒥᒃ ᑕᓯᕋᔭᒃ 1-ᒥᑦ (CP1) ᐱᒋᐊᕐᓗᓂ ᓄᕐᕋᐃᑦ 2020-ᒥᑦ. ᑯᕕᑎᑦᑎᓂᕐᒧᑦ 
ᐃᒪᕐᒥᒃ ᐃᑲᔪᕐᓂᐊᕐᓗᓂ, ᐊᒡᓃᑯᒃᑯᑦ ᑐᒃᓯᕋᖅᑐᑦ ᓄᓇᕗᒻᒥ ᐃᒪᓕᕆᔨᒃᑯᓐᓂᑦ (NWB ᐅᕝᕙᓘᓐᓃᑦ 
ᑲᑎᒪᔩᑦ) ᓈᒻᒪᒋᓂᐊᕐᓗᓂᐅᒃ ᑕᐃᑲᓂ ᓯᕗᓂᐊᒍᓪᓘᓐᓃᑦ ᓄᕐᕋᐃᑦ 1, 2020 ᐅᑯᓄᙵ: 

 
 ᐱᕕᖃᕐᓂᕐᒧᑦ-ᑭᒡᓕᖃᖅᑐᖅ ᐋᖅᑭᒋᐊᖅᓯᓂᖅ ᑲᑎᓗᒃᑖᖅᖢᒋᑦ ᓄᖑᑎᖅᓯᒪᔪᑦ ᓯᑎᔪᑦ (TDS) 

ᑯᕕᑎᑦᑎᓂᕐᒧᑦ ᐊᑐᖅᑕᐅᔪᖅ ᑎᑎᕋᖅᓯᒪᔪᖅ ᐅᕙᓂ ᐊᕕᒃᑐᖅᓯᒪᔪᖅ F, ᐃᓚᖓ 3 ᐃᒪᕐᒧᑦ 
ᓚᐃᓴᓐᓂᓯᑦ 2AM-MEL1631 (ᐃᒪᕐᒧᑦ ᓚᐃᓴᓐᓯ) ᑯᕕᑎᑦᑎᔪᖕᓇᖅᑎᑕᐅᓂᕐᒧᑦ ᓇᓃᓐᓂᕐᓄᑦ 
ᐊᒥᓱᑦ ᐊᑕᐅᓯᙳᖅᖢᒍ 3,500 mg/L, ᐊᑐᕐᓂᐊᕐᓗᓂᑐᐃᓐᓇᖅ 2020 CP1-ᒧᑦ 
ᑯᕕᑎᑦᑎᓂᕐᒧᑦ; 
ᐊᒻᒪ, 

 ᓈᒻᒪᒋᔭᐅᓂᖓ ᐃᓚᐅᔪᖅ ᐃᒪᐅᑉ ᖃᓄᐃᓐᓂᖓᓄᑦ ᐊᐅᓚᑦᑎᓂᖅ ᐱᐅᓯᒋᐊᖅᓯᓂᕐᒧᑦ 
ᐸᕐᓇᐅᑎ (WQMOP). 

 
1. ᖃᓄᐃᓕᐅᕈᑕᐅᓂᖓ ᑐᓂᔭᐅᓂᖓᓄᑦ ᐅᕝᕙᓘᓐᓃᑦ ᑐᐊᕕᓇᖅᑑᑉᓗᓂ ᐋᖅᑭᒋᐊᖅᓯᓂᕐᒧᑦ 

 
ᓄᓇᕗᒻᒥ ᐃᒪᓕᕆᔨᒃᑯᑦ ᐅᖃᐅᔾᔨᓚᐅᖅᑐᑦ ᐊᑐᖃᑦᑕᖅᑕᖓᑦ ᐱᕕᖃᕐᓂᕐᒧᑦ ᑭᒡᓕᐅᔪᑦ 
ᐋᖅᑭᒋᐊᖅᓯᓂᕐᒧᑦ ᐃᒪᕐᒥᒃ ᓚᐃᓴᓐᓯᒧᑦ ᐱᐊᓂᒃᑕᐅᔪᖕᓇᙱᑦᑐᖅ ᓄᕐᕋᐃᑦ 1, 2020-ᒥᑦ ᑭᓯᐊᓂ 
ᑐᒃᓯᕋᐅᑎ ᑐᐊᕕᓇᖅᑑᓗᓂ ᐋᖅᑭᒋᐊᖅᓯᒪᓂᕋᖅᑕᐅᒃᐸᑦ. 

 
ᑕᐃᒪᓐᓇᒧᑦ, ᐊᒡᓃᑯᒃᑯᑦ ᑐᒃᓯᕋᖅᑐᑦ ᑲᑎᒪᔩᑦ (ᐊᖏᖅᑕᐅᓯᒪᓗᑎᒃ ᒥᓂᔅᑕᒧᑦ) ᐅᖃᐅᓯᕆᓗᒍ 
ᐃᓚᐅᔪᖅ ᐋᖅᑭᒋᐊᖅᓯᓂᕐᒧᑦ ᑐᒃᓯᕋᐅᑎ ᑐᓂᔭᐅᔭᕆᐊᖃᖅᑐᖅ ᐅᕝᕙᓘᓐᓃᑦ ᑐᐊᕕᓇᖅᑑᑉᓗᓂ 
ᒪᓕᒃᖢᒍ ᐃᓚᒋᔭᐅᔪᖅ 43, ᐃᓚᒋᔭᐅᔪᖅ 52 ᐊᒻᒪᓗ ᐃᓚᒋᔭᐅᔪᖅ 55 ᓄᓇᕗᒻᒥ ᐃᒪᕐᓄᑦ ᐊᒻᒪᓗ 
ᓄᓇᒥᑦ ᓄᓇᐅᑉ ᖄᖓᓂᑦ ᐱᔪᖕᓇᐅᑎᖃᕐᓂᕐᒧᑦ ᐱᖁᔭᖅ. ᐊᒡᓃᑯᒃᑯᑦ ᖃᐅᔨᒪᖁᔨᔪᑦ 

ᑐᐊᕕᓇᖅᑐᖃᙱᑦᑐᖅ ᑕᓯᕐᔪᐊᕐᒥᑦ ᐅᔭᕋᒃᑕᕆᐊᕐᒥᑦ ᒫᓐᓇᐅᔪᖅ, ᐊᒻᒪᓗ ᑐᐊᕕᓇᖅᑐᖃᔾᔮᙱᑦᑐᖅ 
ᐊᒡᓂᑯᒃᑯᑦ ᑯᕕᑎᑦᑎᔪᖕᓇᖅᑎᑕᐅᒃᐸᑕ ᐃᒪᕐᒥᑦ CP1-ᒥᑦ ᑭᖑᕙᙱᓪᓗᑎᒃ. ᒫᓐᓇᐅᔪᖅ 
ᖃᓄᐃᖓᓂᕆᔭᖓᑦ ᑕᓯᕐᔪᐊᕐᒥᑦ ᐅᔭᕋᒃᑕᕆᐊᕐᒥᑦ ᑐᐊᕕᓇᖅᑑᖏᑎᓪᓗᒍ, ᐱᖁᑎᐅᔪᖅ 
ᒥᐊᓂᕆᔭᐅᑎᓐᓂᐊᕐᓗᒍ ᐃᒪᐃᔭᕆᐊᖃᖅᑐᖅ CP1 ᓄᕐᕋᐃᑦ 2020-ᒥᑦ ᐱᒋᐊᕐᓗᑎᒃ. 

 
ᑕᐃᒪᓐᓇᐃᓕᓚᐅᖅᑐᖅ ᐊᒡᓃᑯᒃᑯᑦ ᐃᒻᒥᖅᑐᐃᓕᓚᐅᕐᒪᑕ ᐊᑐᖅᑕᐅᓯᒪᔪᒥᒃ ᐃᒪᕐᒥᑦ CP1-ᒧᑦ 
ᑕᓯᕐᔪᐊᕐᒥᑦ ᐅᔭᕋᒃᑕᕆᐊᕐᒥᑦ, ᑎᑭᐅᑎᓯᒪᔪᖅ ᑕᒪᐃᓐᓂᑦ ᑯᕕᑎᑦᑎᓂᕐᒧᑦ ᐊᑐᖅᑕᐅᔪᓂᒃ ᒪᓕᒃᖢᒋᑦ 
ᓴᕕᖕᓄᑦ ᐊᒻᒪᓗ ᓯᑎᔪᓄᑦ ᐅᔭᖅᑲᓂᒃ ᐅᔭᕋᒃᑕᖅᑕᐅᔪᓂᒃ ᑯᕕᑎᑦᑎᓂᕐᒧᑦ ᒪᓕᒐᕋᓛᑦ (MDMER) 
ᐊᒻᒪᓗ ᐃᒪᕐᒧᑦ ᓚᐃᓴᓐᓯ, ᐊᑐᙱᖦᖢᓂ TDS ᑯᕕᑎᑦᑎᓂᕐᒧᑦ ᐊᑐᖅᑕᐅᔪᑦ ᑎᑎᕋᖅᓯᒪᔪᑦ 
ᐊᕕᒃᑐᖅᓯᒪᔪᖅ F-ᒥᑦ, ᐃᓚᒋᔭᐅᔪᖅ 3-ᒥᑦ ᐃᒪᕐᒧᑦ ᓚᐃᓴᓐᓯᒥᑦ. ᒫᓐᓇᐅᔪᖅ TDS ᑯᕕᑎᑦᑎᓂᕐᒧᑦ 
ᐊᑐᖅᑕᐅᔪᖅ ᐃᒪᕐᒧᑦ ᓚᐃᓴᓐᓯᒥᑦ 1,400 mg/L-ᖑᔪᖅ (ᓲᕐᓗ ᐊᖏᓛᒃᑯᑦ ᐊᒥᓱᑦ ᐊᑕᐅᓯᙳᖅᖢᒍ 
ᑲᑎᓯᒪᔪᑦ) ᐅᖃᐅᓯᐅᔪᖅ ᐊᕕᒃᑐᖅᓯᒪᔪᖅ F-ᒥᑦ, ᐃᓚᖓ 3-ᒥᑦ ᐊᑦᑎᖕᓂᖅᓴᐅᔪᖅ 
ᐱᔭᕆᐊᖃᕐᓂᐅᔪᒥᐅᖓᓂᑦ ᒥᐊᓂᖅᓯᓂᐊᕐᓗᓂ ᐊᕙᑎᒥᑦ (ᓲᕐᓗ, ᐱᔭᕆᐊᖃᖅᑐᖅ ᒥᑭᓛᒃᑯᑦ 
ᐊᖏᔪᒥᒃ ᖃᓄᐃᖓᓕᖅᑎᑦᑎᓂᐅᔪᑦ ᐃᒪᖃᕐᓂᕐᒥᑦ ᐱᕈᖃᑎᒌᒃᑐᓂᑦ), ᑕᐃᒪᓐᓇᒧᓪᓗ ᐊᐅᓚᑦᑎᓂᖅ 
ᐃᒪᕐᓂᑦ ᐅᔭᕋᒃᑕᕆᐊᕐᒥᑦ ᐱᓕᕆᐊᖑᔭᕆᐊᖃᖅᑐᖅ ᓈᒻᒪᒃᑐᒃᑯᑦ. 

 
ᑲᑎᑉᐸᓪᓕᐊᓂᖓ ᐊᑐᖅᑕᐅᓯᒪᔪᖅ ᐃᒪᐅᑉ CP1-ᒥᑦ ᐱᔾᔪᑎᖃᓗᐊᖅᑐᖅ 
ᖃᐅᓯᖃᑦᑕᕋᔪᓗᐊᓚᐅᕐᓂᖓᓄᑦ 2019-ᒥᑦ ᐊᒻᒪᓗ ᒪᓕᒋᐊᖃᑦᑎᐊᖅᑐᖅ ᐃᒪᕐᒧᑦ ᓚᐃᓴᓐᓯ TDS 
ᑯᕕᑎᑕᐅᓂᖓᓄᑦ ᐊᑐᖅᑐᖅ. ᐊᒡᓃᑯᒃᑯᑦ ᓯᕗᒻᒧᒍᖕᓇᕐᓂᐊᕐᓗᑎᒃ ᐊᒻᒪᓗ ᒪᓕᒡᓗᑎᒃ 
ᐊᐅᓛᖅᑎᑦᑎᓂᕐᒧᑦ ᐋᖅᑭᐅᒪᔪᖅ CP1 ᐊᕙᓗᒧᑦ (DCP1), CP1 ᐃᒪᐃᔭᖅᑕᐅᔭᕆᐊᖃᖅᑐᖅ 
ᐅᑭᐅᑕᒫᒃᑯᑦ ᓯᑯᓐᓇᖅᓯᖅᑳᖅᑎᓐᓇᒍ. ᑕᐃᒪᓐᓇᐃᑦᑐᖅ ᐅᔭᕋᒃᑕᕆᐊᕐᒥᑦ ᐱᔪᖕᓇᕐᓂᖓ ᐅᑯᓄᙵ 
ᐊᐅᒃᐸᓪᓕᐊᓂᕐᒧᑦ. 

 
ᑕᐃᒪᙵᓂᑦ 2017-ᒥᑦ ᐊᔾᔨᒌᙱᑦᑐᑦ ᐃᒪᓕᕆᔾᔪᑏᑦ ᐊᒻᒪᓗ ᐃᒪᕐᒧᑦ ᐊᐅᓚᑦᑎᓂᕐᓄᑦ 
ᐊᑐᖅᑕᐅᔪᖕᓇᖅᑐᑦ ᕿᒥᕐᕈᔭᐅᓚᐅᖅᑐᑦ ᐊᒻᒪᓗ ᐊᑐᓕᖅᑕᐅᑉᓗᑎᒃ ᑭᒡᓕᖃᖅᑎᓐᓂᐊᕐᓗᒍ 
ᐊᖏᒡᓕᒋᐊᕐᓂᖓ TDS CP1-ᒥᑦ. ᐅᔭᕋᒃᑕᕆᐊᖅ ᐊᐅᓛᖅᑎᑦᑎᓂᕐᒧᑦ ᐊᒃᓱᕈᕐᓇᖅᑐᓄᑦ 
ᑎᑭᐅᑎᓯᒪᔪᖅ ᑕᒪᐃᓐᓂᑦ ᐊᔪᙱᓐᓂᖓᓄᑦ ᑕᕆᐅᓕᐅᕈᑎᒥᑦ ᐊᒻᒪᓗ ᒥᐊᓂᕆᔭᐅᑎᓪᓗᒍ 
ᐊᖏᓂᖅᓴᖅ ᑐᖅᑯᖅᓯᒪᔪᑦ ᐃᒪᕐᒥᑦ ᓱᓇᕈᓘᔭᓂᑦ ᐱᔪᓂᒃ ᐃᒪᑦᑎᐊᕙᓕᐅᕐᕕᖕᒥᑦ. ᐊᒡᓃᑯᒃᑯᑦ 
ᐊᑐᓚᐅᖅᑐᑦ $30 ᒥᓕᔭᓐ ᐅᖓᑖᓄᑦ ᐃᒪᕐᒥᒃ ᐊᐅᓚᑦᑎᓂᕐᒧᑦ ᓴᖅᑭᑦᑎᔪᒪᑉᓗᑎᒃ ᐱᓪᓗᕆᒃᑐᒥᒃ 
ᐊᒻᒪᓗ ᑮᓇᐅᔭᖅᑐᓗᐊᖏᑦᑐᒥᒃ ᐃᒪᓕᕆᔾᔪᑎᒥᒃ ᑕᒪᑐᒧᙵ ᐃᒪᕐᒧᑦ. 

 
ᐃᒪᐃᔮᓂᙱᑉᐸᑦ CP1 2020-ᒥᑦ, ᐃᓗᐃᑦᑑᑦᑎᐊᕐᓂᖓ ᐱᖁᑎᐅᑉ (ᓲᕐᓗ DCP1) ᐊᖏᔪᒥᒃ 
ᐅᓗᕆᐊᓇᖅᑐᒦᓐᓂᐊᖅᑐᖅ. ᖃᓄᐃᓕᐅᖅᐸᓪᓕᐊᓂᐅᔪᑦ ᐱᔭᕆᐊᖃᒻᒪᕆᒃᑐᑦ 
ᐊᐅᓛᖅᑎᑦᑏᓐᓇᕐᓂᐊᕐᓗᓂ ᐊᒻᒪᓗ ᒥᐊᓂᕆᓂᐊᕐᓗᒍ ᐊᕙᑎ. 

 
ᑐᒃᓯᕋᐅᑕᐅᔪᖅ ᐋᖅᑭᒋᐊᖅᓯᓂᖅ ᓈᒻᒪᖏᔭᐅᓂᖓ ᓄᕐᕋᐃᑦ 1, 2020-ᒥᑦ ᐊᒡᓃᑯᒃᑯᓐᓂᑦ ᐃᒪᕐᒥᒃ 
ᑯᕕᑎᑦᑎᕙᓪᓕᐊᑎᑦᑎᓇᔭᖅᑐᖅ CP1-ᒥᑦ ᐊᐅᒃᐸᓪᓕᐊᒋᐊᖅᐸᑦ, ᐱᐅᓛᖑᔪᖅ ᐅᔭᕋᒃᑕᕆᐊᕐᒥᑦ 
ᐊᐅᓚᑦᑎᓂᕐᒧᑦ ᐊᑐᖅᑕᐅᖃᑦᑕᖅᑐᖅ ᐊᒻᒪᓗ ᐃᓗᐃᑦᑑᖓᑎᑦᑎᓗᓂ DCP1 ᐱᓕᕆᐊᖑᓂᖓᓄᑦ. 

 
2. ᓇᐃᓈᖅᓯᒪᔪᖅ ᐱᓕᕆᐊᕐᒧᑦ ᖃᓄᐃᓕᐅᕈᑕᐅᔪᖅ ᐋᖅᑭᒋᐊᖅᓯᓂᕐᒧᑦ 

ᐅᖃᐅᓯᐅᓂᖓᑐᑦ ᐃᓚᐅᔪᖅ WQMOP-ᒥᑦ, ᑯᕕᑎᑕᐅᔪᒪᔪᖅ ᖃᓄᑎᒋᐅᓂᖏᑦ 2020-ᒥᑦ TDS 
ᑲᑎᓯᒪᔪᑦ 3,500 mg/L ᖃᓂᑕᖓᓃᓐᓇᔭᖅᑐᖅ. ᑲᑎᓯᒪᔪᑦ ᐱᖁᔭᐅᔪᖅ TDS-ᒧᑦ CP1-ᒥᑦ 
ᐱᐅᖏᑦᑐᖅᑕᖃᕋᔭᖏᑦᑐᖅ ᑯᕕᑎᑕᐅᒃᐸᑦ ᐊᒻᒪᓗ ᓈᒻᒪᙱᑦᑐᓂᒃ ᐱᐅᖏᑦᑐᖅᑕᖃᐃᓐᓇᕐᓂᐊᖅᑐᓂᒃ 
ᐃᓱᖓᓃᑦᑐᒥᑦ ᐊᑯᑉᓕᖅᑕᐅᓂᕐᒧᑦ ᑭᒡᓕᐅᔪᒥᑦ, ᐊᒻᒪᓗ ᐃᓗᐊᓃᓪᓗᓂ ᐊᑯᑉᓕᖅᓯᒪᓂᕐᒧᑦ 
ᐃᓂᖃᕐᓂᖓᓄᑦ ᑕᓯᕐᔪᐅᑉ. ᑲᑎᓯᒪᔪᑦ ᐱᔭᐅᔪᖅ ᖃᓄᐃᖓᓂᐅᔪᓂᒃ ᐱᐅᖏᑦᑐᖅᑕᓕᖕᒥᑦ 
ᐆᒃᑐᕋᐃᓂᕐᓂᑦ ᐃᒪᕐᒥᑦ ᑲᑎᑕᐅᔪᑦ CP1-ᒥᑦ ᐊᒻᒪᓗ ᓇᓗᓇᐃᖅᓯᒃᑲᓐᓂᕋᔭᖅᑐᖅ ᖃᐅᔨᓴᐃᓂᒃᑯᑦ 
ᑯᕕᑎᑕᐅᑎᓪᓗᒍ. ᐃᓚᐅᔪᖅ WQMOP ᑐᓂᓯᔪᖅ ᖃᓄᐃᓕᐅᕈᑕᐅᒃᑲᓐᓂᕐᓂᐅᔪᓂᒃ. 

 
ᓇᐃᑦᑑᔪᒥᑦ, ᐱᕕᖃᕐᓂᕐᒧᑦ ᑭᒡᓕᐅᔪᖅ ᐊᑐᖅᑕᐅᔪᖅ TDS-ᒧᑦ, ᑎᑎᕋᖅᓯᒪᔪᖅ WQMOP-ᒥᑦ 
ᐊᒃᑐᖅᓯᓇᔭᙱᑦᑐᖅ ᖃᓄᐃᓐᓂᖓᓄᑦ, ᐊᖏᑎᒋᓂᖓᓄᑦ, ᐅᕝᕙᓘᓐᓃᑦ ᑯᕕᓂᖏᑦ ᐃᒪᐃᑦ 
ᑕᓯᕐᔪᐊᕐᒧᑦ. ᐊᑐᖅᖢᒋᑦ ᓇᓚᐅᑦᑖᖅᑕᐅᔪᓂᑦ ᐃᓚᐅᔪᑦ ᐅᑯᓇᓂ ᑭᖑᓪᓕᖅᐹᖅ ᐊᕙᑎᒥᒃ 
ᐊᒃᑐᖅᓯᓂᕐᒧᑦ ᑎᑎᖅᑲᖅ (FEIS) ᑕᓯᕐᔪᐊᕐᒥᑦ ᒎᓗᒧᑦ ᐱᓕᕆᐊᕐᒧᑦ (Golder 2014), ᐊᑕᐅᓰᕐᓗᒍ 
ᐅᔭᕋᒃᑕᕆᐊᕐᒥᑦ ᐊᒃᑕᑰᖅᑕᐅᔪᖅ ᐃᒪᖅ ᑯᕕᑎᑕᐅᓂᖓ ᑕᓯᕐᔪᐊᕐᒧᑦ 2020-ᒥᑦ 
ᖃᓄᐃᖓᓕᖅᑎᑦᑎᓇᔭᙱᑦᑐᖅ ᐱᓕᕆᐊᖅ ᖃᓄᐃᖓᓕᖅᑎᑦᑎᓂᐅᔪᖕᓇᖅᑐᓂᒃ. ᐃᒪᓐᓇᐃᑦᑐᖅ, 
ᐃᒪᐅᑉ ᖃᓄᐃᓐᓂᖓ ᐃᒪᕐᒧᐊᖅᑐᒧᑦ ᐊᒻᒪᓗ ᑕᐅᓄᖓ ᑰᒐᓛᓄᑦ ᐃᓗᐊᓃᓐᓇᔭᖅᑐᖅ 
ᓇᓚᐅᑦᑖᖅᑕᐅᔪᓂᑦ FEIS-ᒦᑦᑐᓂᒃ. FEIS-ᒧᑦ ᖃᐅᔨᓴᐃᓂᕐᒥᑦ, ᐊᖏᓛᒃᑯᑦ ᑯᕕᑎᑕᐅᔪᖕᓇᖅᑐᑦ 
ᑲᑎᓯᒪᔪᑦ TDS 4,685 mg/L-ᖑᔪᒥᑦ ᐊᑐᖅᑕᐅᓚᐅᖅᑐᖅ. ᖁᓛᓃᑦᑐᖅ ᑐᒃᓯᕋᐅᑕᐅᓚᐅᖅᑐᖅ 
TDS ᐊᒥᓱᑦ ᐊᑕᐅᓯᙳᖅᖢᒍ ᑲᑎᓯᒪᔪᑦ 3,500 mg/L-ᖑᔪᖅ. 

 
ᐊᐅᓛᖅᑎᑦᑎᓂᖃᖅᑎᓪᓗᒋᑦ, ᐳᔪᕐᒧᑦ ᑭᒡᓕᐅᔪᒥᒃ ᖃᐅᔨᓴᐃᓂᐅᓚᐅᖅᑐᖅ 2018-ᒥᑦ ᐱᓕᕆᕝᕕᐅᔫᑉ 
ᖃᓂᑕᖓᓂᑦ ᑕᓯᕐᔪᐊᕐᒥᑦ ᐃᓚᒋᔭᐅᑉᓗᓂ EEM/AEMP-ᒥᑦ (Golder 2019) ᐅᖃᖅᓯᒪᔪᖅ 
ᐊᑯᑉᓕᖅᑎᕆᓂᕐᒧᑦ ᐊᑐᖅᑕᐅᔪᖅ ᐊᑯᓐᓂᖓᓃᑦᑐᖅ 72 ᐊᒻᒪᓗ 139 ᐃᓱᐊᓂᑦ 100 m 
ᐊᑯᑉᓕᖅᑎᕆᓂᕐᒧᑦ ᑭᒡᓕᐅᔪᒥᑦ. ᑕᐃᒪᓐᓇᒧᑦ, ᑯᕕᑎᑕᐅᔪᒪᔪᖅ TDS-ᖃᖅᖢᓂ ᐊᒥᓱᑦ 
ᐊᑕᐅᓯᙳᖅᖢᒋᑦ ᑲᑎᓯᒪᔪᑦ 3,500 mg/L-ᖑᔪᖅ, ᐊᑦᑎᓛᒥᒡᓘᓐᓃᑦ ᐆᒃᑐᕋᖅᑕᐅᔪᖅ 72-ᓄᑦ, 
ᐅᔾᔨᕐᓇᕋᔭᙱᑦᑐᖅ (ᑐᑭᖃᖅᑐᖅ ᐊᑦᑎᓗᐊᖅᑐᖅ ᐆᒃᑐᕋᖅᑕᐅᓂᐊᕐᓗᓂ) ᐅᓗᕆᐊᓇᕐᓂᐅᔪᖅ 
ᐃᓚᒋᔭᐅᔪᖅ ᐱᑦᑕᐅᖏᑦᑐᒧᑦ ᐆᒃᑐᕋᖅᑕᐅᓇᔭᖅᑐᖅ ᐃᓱᐊᓂᑦ ᐊᑯᑉᓕᖅᓯᓂᕐᒧᑦ ᑭᒡᓕᐅᔪᒥᑦ. 
ᐊᑯᑉᓕᖅᑎᕆᓂᖅ ᐃᓱᐊᓂᑦ ᐊᑯᑉᓕᖅᑎᕆᓂᕐᒧᑦ ᑭᒡᓕᐅᔫᑉ ᑭᒡᓕᖃᖅᑎᑦᑎᔪᖅ ᐃᓚᒋᔭᐅᔪᒥᒃ 
ᐱᐅᖏᑦᑐᖅᑕᖃᕐᓂᕐᒥᒃ. 

 
ᐅᖓᑖᓄᑦ ᐊᑯᑉᓕᖅᑎᕆᓂᕐᒧᑦ ᑭᒡᓕᐅᔫᑉ, ᖃᓂᑕᖓᓄᑦ ᐅᖓᓯᒃᑐᒥᑦ ᐱᓕᕆᕝᕕᐅᔫᑦ ᑕᓯᕐᔪᐊᕐᒥᑦ, 
ᑯᕕᔪᖅ ᐃᒪᕐᒥᑦ ᐊᐅᓚᓐᓂᐅᔪᓄᑦ ᐱᔭᐅᓇᔭᖅᑐᖅ ᑕᓯᕐᒥᑦ ᐊᑯᑉᓕᖅᑐᖅᑕᐅᒃᑲᓐᓂᕐᓗᓂ ᐃᒪᕐᒧᑦ. 
ᐃᓂᖓ ᑯᕕᕝᕕᐅᔫᑉ ᓯᐊᒻᒪᒃᑎᑦᑎᔾᔪᑎ ᐃᓗᐊᓃᒻᒥᔪᖅ ᓂᕆᐅᒋᔭᐅᔪᒥᑦ ᑯᕕᑎᑦᑎᓂᕐᒧᑦ ᓱᑉᓗᒥᑦ 
ᑕᓯᕐᒥᑦ, ᓯᐊᒻᒪᒃᑎᑦᑎᒃᑲᓐᓂᕋᔭᖅᑐᖅ ᑯᕕᔪᒥᑦ ᑕᓯᐅᑉ ᐹᖓᓄᑦ. 

 
ᓇᐃᓈᕐᓗᒍ, ᐅᖃᐅᓯᐅᓂᖓᑐᑦ ᓇᓗᓇᐃᔭᖅᓯᒪᔪᒥᑦ ᐃᓚᐅᔪᒥᑦ WQMOP-ᒥᑦ, ᐱᕕᖃᕐᓂᕐᒧᑦ-
ᑭᒡᓕᐅᔪᖅ ᑯᕕᑎᑦᑎᓂᕐᒧᑦ ᐃᒪᕐᒥᑦ TDS-ᖃᖅᑐᖅ ᐊᒥᓱᑦ ᐊᑕᐅᓯᙳᖅᖢᒋᑦ ᑲᑎᓯᒪᔪᑦ 3,500 
mg/L ᐊᖏᔪᒥᒃ ᖃᓄᐃᖓᓕᖅᑎᑦᑎᓂᖃᕋᔭᙱᑦᑐᖅ ᑕᓯᕐᔪᐊᑉ ᐊᕙᑎᖓᓄᑦ.  
ᑯᕕᑎᑦᑎᖃᑦᑕᕐᓂᖅᑐᑦ CP1-ᒥᑦ, ᐊᓯᐊᙳᕐᓂᖃᓚᐅᐱᓪᓚᒐᔭᖅᑐᖅ ᐃᒪᐅᑉ ᖃᓄᐃᓐᓂᖓᓄᑦ 
ᖃᓂᑦᑐᒥᑦ ᑕᐅᓄᖓ ᑰᒃᑐᒧᑦ ᑎᑭᐅᑎᓗᓂ ᑕᓯᕐᔪᐊᕐᒥᑦ, ᓇᒧᑐᐃᓐᓈᑲᐅᑎᒋᓇᔭᖅᖢᓂ ᐊᒻᒪᓗ 

ᓯᐊᒻᒪᒃᑎᑕᐅᓗᓂ. 
 
 
3. ᖃᐅᔨᔭᐅᔪᖅ 

 
ᑖᒻᓇᐅᑎᓪᓗᒍ, ᐊᒡᓃᑯᒃᑯᑦ ᓂᕆᐅᒃᑐᑦ ᑲᑎᒪᔩᑦ ᐋᖅᑭᒃᓯᓂᐊᕐᒪᑕ ᒪᓕᒋᐊᖃᖅᑐᓂᒃ 
ᖃᓄᐃᖓᓂᐅᔪᓂᒃ ᓈᒻᒪᒃᓴᕐᓂᖓᖅ ᐋᖅᑭᒋᐊᖅᓯᓂᕐᒥᒃ ᐊᒻᒪᓗ ᐃᓱᒪᒃᓴᖅᓯᐅᕈᑎᒋᓗᒋᑦ 
ᐅᑯᐊ ᖃᓄᐃᖓᔭᕆᐊᖃᕐᓂᐅᔪᑦ: 

 
 ᑐᑭᓯᓇᑦᑎᐊᖅᑐᒥᒃ ᐅᖃᖅᓯᒪᔪᖅ ᐱᕕᖃᕐᓂᕐᒧᑦ-ᑭᒡᓕᖃᖅᑐᖅ, ᐊᑕᐅᓰᕐᓗᓂ 

ᑯᕕᑎᑕᐅᔪᖕᓇᕐᓗᓂ 2020-ᒥᑦ ᐃᒪᐃᑦᑎᐊᕐᓂᐊᕐᓗᒍ CP1; 
 ᑐᓂᓯᔪᖅ ᓇᓗᓇᐃᖅᓯᒪᔪᒥᒃ ᖃᐅᔨᓴᐃᓂᕐᒥᒃ ᒪᓕᒃᖢᒍ WQMOP; ᐊᒻᒪᓗ 
 ᐊᒡᓃᑯᒃᑯᓐᓂᑦ ᑐᓂᓯᖁᔨᓗᑎᒃ ᑐᒃᓯᕋᐅᑎᒥᒃ, ᐊᑯᓂᐅᔪᒥᒃ ᖃᓄᖅᑑᕆᓂᕐᒥᒃ, ᐊᑯᓪᓕᕈᕐᕕᒃ 

2020-ᒥᑦ ᐋᖅᑭᖕᓂᐊᕐᓗᒍ ᐊᕕᒃᓯᒪᔪᖅ F, ᐃᓚᖓ 3 ᐱᓕᕆᐊᖃᐃᓐᓇᖃᑦᑕᕐᓂᐊᕐᓗᓂ TDS-
ᒧᑦ ᐊᑐᖅᑕᐅᔪᓂᒃ ᑎᑎᕋᖅᓯᒪᔪᑦ ᐃᓗᐊᓂᑦ. ᑖᒻᓇ ᑐᒃᓯᕋᐅᑎ ᐊᑐᕋᔭᖅᑐᖅ ᐊᑐᖃᑦᑕᖅᑕᖏᑦ 
ᑲᑎᒪᔩᑦ ᐋᖅᑭᒋᐊᖅᓯᒪᔪᓕᕆᓂᕐᒥᒃ ᐊᒻᒪᓗ ᖃᖓᒃᑰᖓᔪᓂᒃ ᓈᒻᒪᒋᓂᐊᕐᓗᒍ ᓄᕐᕋᐃᑦ 2021 
ᐊᐅᒃᐸᓪᓕᐊᓂᕐᒥᑦ. 

 
ᐊᒡᓃᑯᒃᑯᑦ ᑕᐅᑐᒐᖓᑦᑎᒍᑦ, ᒫᓐᓇᐅᔪᖅ ᖃᓄᐃᖓᓂᐅᔪᒧᑦ ᑲᑎᒪᔨᓂᒃ ᐊᑐᕆᐊᖃᖅᑎᑦᑎᔪᑦ 
ᐃᓱᒪᖅᓲᑎᖃᕐᓂᖓᓐᓂᒃ ᐱᓕᕆᐊᕆᓗᒍ ᐋᖅᑭᒋᐊᖅᓯᓂᕐᒧᑦ ᑐᒃᓯᕋᐅᑎ ᑐᐊᕕᓇᖅᑐᑎᑐᑦ ᒪᓕᒃᖢᒍ 
NWNSRTA, ᐊᒻᒪᓗ ᒥᓂᔅᑕᒧᑦ ᐊᖏᖅᑕᐅᓯᒪᓗᓂ ᑲᑎᒪᔩᑦ ᑕᐃᒪᓐᓇᐃᖁᔭᐅᓗᑎᒃ. 

 
ᐱᒻᒪᕆᐅᔪᖅ ᑭᖑᕙᙱᓪᓗᑎᒃ ᓈᒻᒪᒋᔭᐅᓂᕐᒥᒃ ᓇᐃᑦᑑᔪᒥᑦ 2020-ᒥᑦ ᑯᕕᑎᑦᑎᓂᕐᒧᑦ 
ᐅᖃᐅᓯᐅᔪᒥᒃ ᐋᖅᑭᒋᐊᖅᓯᓂᕐᒥᑦ ᑲᑎᑉᐸᓪᓕᐊᔪᑦ ᐃᒪᐃᑦ CP1-ᒥᑦ (WQMOP-ᒥᑦ ᑕᑯᒃᓴᐅᔪᑦ 
ᐅᓗᕆᐊᓇᙱᓐᓂᖓᓄᑦ ᑯᕕᑎᓐᓂᐊᕐᓗᒍ, ᐃᓗᐊᓃᓐᓂᐊᕐᒪᑦ FEIS-ᒥᑦ ᓇᓚᐅᑦᑖᖅᑕᐅᔪᓂᑦ ᐊᒻᒪᓗ 
ᓂᕆᐅᒋᔭᐅᖏᑦᑐᖅ ᐆᒃᑐᕋᖅᑕᐅᔪᖕᓇᖅᑐᓂᒃ ᖃᓄᐃᖓᓕᖅᑎᑦᑎᓂᕐᓂᒃ ᐃᒪᕐᒥᐅᑕᓄᑦ ᑕᓯᕐᔪᐊᕐᒥᑦ) 
ᓴᖅᑭᑦᑎᙱᑦᑐᖅ ᐱᒻᒪᕆᐅᔪᒥᒃ 
2020. 

 
ᐊᒡᓃᑯᒃᑯᑦ ᑐᒃᓯᕋᐅᑎᖓᓐᓂᒃ ᑲᑎᒪᔩᑦ ᐋᖅᑭᒃᓯᓗᑎᒃ ᐅᖃᓘᑎᒃᑯᑦ ᑲᑎᒪᖃᑎᖃᕐᓂᐊᕐᓗᑎᒃ 
ᑭᕙᓪᓕᕐᒥᑦ ᐃᓄᐃᑦ ᑲᑐᔾᔨᖃᑎᒌᒃᑯᓐᓂᑦ, ECCC-ᑯᓐᓂᑦ ᐊᒻᒪᓗ CIRNAC-ᑯᓐᓂᑦ 
ᐱᔪᖕᓇᖅᓯᑐᐊᕈᑎᒃ ᐱᓕᕆᐊᕆᓂᐊᕐᓗᒋᑦ ᓱᓇᑐᐃᓐᓇᐃᑦ ᐊᐱᖅᑯᑕᐅᔪᑦ, ᓇᓗᓇᐃᖅᓯᓗᑎᒃ ᐊᒻᒪᓗ 
ᖃᓄᐃᓕᐅᕈᑕᐅᒋᐊᕐᓂᐊᖅᑐᓂᒃ. ᐱᒻᒪᕆᐅᔪᖅ ᑲᑎᒪᔩᑦ ᐊᒻᒪᓗ ᒥᓂᔅᑕ ᓈᒻᒪᒋᓗᒍ ᑕᐃᑲᓂ 
ᓯᕗᓂᐊᒍᓪᓘᓐᓃᑦ ᓄᕐᕋᐃᑦ 1, 
2020 ᐊᒻᒪᓗ ᑯᕕᑎᑕᐅᓂᐊᕐᓗᓂ CP1 ᑕᓯᕐᔪᐊᕐᒧᑦ ᑭᖑᓂᑦᑎᐊᖓᒍᑦ. 

 
ᓈᒻᒪᒋᔭᐅᓂᖓ ᐋᖅᑭᒋᐊᖅᓯᓂᖅ ᖁᑦᑎᒃᑐᒃᑯᑦ ᓯᕗᓪᓕᖅᐸᐅᑎᔭᒃᓴᐅᑎᒋᔭᖓᑦ ᐊᒡᓃᑯᒃᑯᑦ ᐊᒻᒪᓗ 
ᖃᐅᔨᑎᑦᑎᒃᑲᓐᓂᕈᒪᔪᒍᑦ ᒪᓂᒪᒐᑉᑕ ᑲᑎᒪᔩᑦ ᐱᓕᕆᔨᖏᓐᓄᑦ ᐊᒻᒪᓗ ᐃᓚᐅᓕᖅᑐᓄᑦ 
ᖃᖓᒃᑯᑐᐃᓐᓇᖅ ᐅᖃᐅᓯᖃᕐᓂᐊᕐᓗᑕ ᓱᓇᑐᐃᓐᓇᕐᓂᒃ ᐊᐱᖅᑯᑎᖃᕋᔭᖅᐸᑕ ᐱᔾᔪᑎᒋᑉᓗᒋᑦ 
ᐃᓚᐅᔪᑦ ᑎᑎᖅᑲᐃᑦ.  



 
 
 
 
 
 

5 | ᒪ ᒃ ᐱ ᖅ ᑐ ᒐ ᖅ  
 

 
ᖁᔭᓐᓇᒦᒃ ᐃᓱᒪᒃᓴᖅᓯᐅᕈᑎᒋᔪᖕᓇᕋᑉᓯᐅᒃ ᑐᒃᓯᕋᐅᑎᕗᑦ. ᐊᐱᖅᑯᑎᒃᓴᖃᕋᔭᕈᕕᑦ ᑖᑉᓱᒪ 
ᑎᑎᖅᑲᐅᑉ ᒥᒃᓵᓄᑦ, ᖃᐅᔨᒋᐊᕐᕕᒋᑦᑕᐃᓕᙱᑦᑎᐊᖅᑕᐃᑦ ᐊᑖᓂ ᐊᑎᓕᐅᖅᓯᒪᔪᖅ. 

 
ᑎᑎᕋᖅᑐᖅ, 

